
Mondariz-Balnear

O concello de Mondariz-Balneario quérese sumar aos actos que se
estdn a realizar co gallo do 50 cabodano do pasamento de Ramén
Cabanillas, escritor e un dos poetas nacionais de Galicia, que fale-
ceu en Cambados 0 9 de novembro de 1959 e, deste xeito, honrar a
memoria deste egrexio literato e galeguista.

Con isto mostramos, en primeiro lugar, a admiracién por ese ilustre
persoeiro tan vinculado a Mondariz-Balneario e, en segundo lugar,
0 noso convencemento de que a administracién ten que estar na
avangarda da defensa da nosa cultura e lingua, e madis, se cabe, a
administracion local que estd na primeira lifia de relacién cos cida-
déns.

Por iso asinamos a Declaraciéon de Mondariz-Balneario, onde os
alcaldes dos concellos nos que prestou servizos don Ramén Caba-
nillas reafirmamos o noso compromiso de seguirmos na lifia da in-
corporacién e implantacion do galego como lingua xuridica e admi-
nistrativa nun proceso que non pode parar, sendn que ten que seguir
medrando e retroalimentdndose decote.

José Antonio Lorenzo Rodriguez
Alcalde de Mondariz-Balneario

Ramén Cabanillas foi, xunto con outros galeguistas, funcionario da
administracion local. Isto aconteceu na década dos anos trinta do sé-
culo pasado. Por ese tempo, tamén outros compafieiros seus — Ar-
turo Noguerol e Lois Pefia Novo— exerceron as mesmas funcions
noutros concellos galegos. A dmbolos dous, a Asociacién de Fun-
cionarios para a Normalizacién Lingiifstica de Galicia dedicoulles
varias actividades e publicaciéns destinadas a divulgar a stia obra e
exemplo de galeguismo na funcién publica.

O pensamento de Ramoén Cabanillas estd exposto na sia obra litera-
ria. A lingua, a cultura, o patrimonio... foron motivos de preocupa-
cién para o autor cambadés. A Declaracion que asinan os rexedores
municipais onde exerceu a sua actividade funcionarial e represen-
tacion politica, como foi o caso de Mondariz-Balneario, ratifican o
desexo de galeguizacién da administracion local, que ten os seus
antedecentes na Declaracion dos alcaldes galegos reunidos en San-
tiago de Compostela en maio de 1984 e, recentemente, vintecinco
anos despois, a convocada conxuntamente pola Asociacién de Fun-
cionarios, a Irmandade Xuridica Galega e a Federacién Galega de
Municipios e Provincias o pasado mes de xullo. En dmbalas ddas
declaracidns os concellos asinantes comprometéronse a impulsar o
proceso de normalizacién lingiifstica nas actividades administrati-
vas e xuridicas.

Xoaquin Monteagudo Romero
Presidente da AFNLG

Cuamprense agora 50 anos da morte de Ramén Cabanillas, escritor
e un dos poetas nacionais de Galicia, que faleceu en Cambados 0 9
de novembro de 1959.

Co gallo desa efeméride estanse a celebrar polo noso pais numero-
sos actos na sia memoria, nos que se atende 4 condicion de figura
senlleira da cultura galega, especialmente grazas 4 sua actividade
literaria e producién poética (Vento mareiro, Da terra asoballada,
Na noite estrelecida...).

N6s queremos afondar na vertente de Ramoén Cabanillas como ac-
tivista intelectual e politico e como persoa vinculada 4 vida muni-
cipal porque Ramén Cabanillas traballou ao longo da sda vida e en
diferentes épocas en varios concellos de Galicia: como funcionario
do concello de Cambados, durante once anos (desde 1895 a 1906);
como secretario do concello de Mos, durante catro anos (de 1917
a 1921); durante a sda estadia no Balneario de Mondariz baixo o
acubillo de Enrique Peinador, foi concelleiro da corporacion recén
creada; e, finalmente, de 1937 a 1946, desempefiou o posto de tra-
ballo de secretario nos concellos de Cuntis, Doz6n, Meis, Moaiia,
Redondela e Silleda, en condiciéns persoais ben dificiles e suxeito a
un expediente de depuracion de responsabilidades politicas.

Como intelectual galeguista e activista politico, Cabanillas foi un
defensor da identidade, da lingua e da cultura galegas polo que se

lle cualificou como “a voz lirica do movemento das Irmandades da
Fala”.

Neste 50 cabodano do seu pasamento, os representantes das corpo-
racions locais nas que traballou ou aos que estivo vinculado quere-
mos honrar a sia memoria baixo o lema “O galego € a lingua pro-
pia dos concellos de Galicia” co que neste mesmo ano a FEGAMP
conmemorou os 25 aniversario da Declaracién do Hostal, que 187
alcaldes asinaran en Compostela en maio de 1984. Esta efeméride
€ unha ocasion acaida para matinarmos sobre o papel dos concellos
e as deputacidns, de cara 4 consecucion da plena normalizacién lin-
giifstica do noso idioma.

Os concellos xogaron nestas tres ultimas décadas un papel de avan-
garda na incorporacioén e implantacién do galego como lingua xu-
ridica e administrativa, nun proceso no que precisamente constitte
un fito senlleiro aquela Declaracién de Compostela de 1984, apenas
aprobada, en xufio de 1983, a Lei de Normalizacién Lingiiistica, que
declaraba o galego como lingua oficial e propia de Galicia e, xa que
logo, das corporaciéns locais, e consagraba a plena validez xuridi-
ca do seu uso. Con posterioridade, as corporacions protagonizaron
outros fitos como foron:

* Acreacién da Seccién de Linguaxe Administrativa no Instituto
da Lingua Galega en 1985, a través dun convenio entre a Uni-
versidade de Santiago, que creou o forno do que sairon docu-
mentos basicos como os Cadernos de Documentacion Munici-
pal, os primeiros vocabularios xuridicos e técnicos e os albores
da terminoloxia administrativa.

* As ordenanzas e regulamentos municipais de uso do galego,
que contribuiron decisivamente 4 incorporalo como lingua de
traballo dos funcionarios/as e a consagrar a esixencia do seu
cofiecemento como requisito de acceso ao emprego publico,
circunstancia esta tultima que, por certo, tivo un efecto multi-
plicador de cara a divulgar e prestixiar a lingua entre os novos
funcionarios e traballadores das administracidns e que callou



nunha realidade social que ao cabo venceu as resistencias da
doutrina xurisprudencial méis conservadora do Tribunal Supre-
mo.

¢ A Lei de Uso do Galego nas Corporacions Locais que apro-
bou o Parlamento de Galicia en 1988, promovida polo move-
mento municipalista galego e pola Asociacion de Funcionarios
(AFNLG) foi un paso adiante moi relevante, xa que dispuxo
que os documentos esenciais das corporacidns se debian redac-
tar en lingua galega a partir da entrada en vixencia da Lei e, en
calquera caso, no prazo maximo de adaptacién de dous anos
que alf se previa.

Finalmente, a Lei de Administracion Local de Galicia 5/1997, do 22
de xullo, convalidou a través do seu artigo 7° o contido das normas
anteriores e agrandou a extensién do uso do galego a outros eidos
moi importantes da vida local como o das escrituras publicas, o das
inscriciéns rexistrais e dos procesos xudiciais nos que intervefian
as corporacions locais, obxectivos estes ultimos que ainda hoxe, en
boa medida, estdn pendentes de acadar.

O resultado de todo ese proceso foi a incorporacién dun nimero
crecente de autoridades e funcionarios locais ao uso oral e escrito
do galego, que contribuiu a devolverlle a condicién de lingua de
prestixio, por medio da sda presenza nos actos oficiais e nos proce-
dementos e documentos xuridicos e administrativos, como nunca
antes se dera na historia do Pais.

Un dos sinais que definen a autonomia politica de Galicia € o ca-
racter oficial da sua lingua, e o recofiecemento dela como primeiro
valor cultural e como sinal de identidade do pobo galego conleva a
obrigacion legal de promocionar o seu uso.

A Lei de Normalizacion Lingiiistica (LNL) recofieceu que para ga-
rantir a implantacidn efectiva do galego como idioma oficial do Pais
era necesario programar e executar un proceso de normalizacién no
que imperase o principio de que os poderes piiblicos —especial-

mente a Xunta de Galicia e as corporacions locais— estivesen obri-
gados a promoveren o uso do galego como lingua historicamente
desfavorecida, para incorporala de contado aos d&mbitos sociais dos
que se viu arredada ao longo do tempo (usos administrativos e xu-
ridicos, usos relixiosos, ensino, demadis servizos publicos, relacions
econdmicas e medios de comunicacién social).

En setembro do 2004, o Parlamento de Galicia aprobou por unanimi-
dade o Plan Xeral de Normalizacién da Lingua Galega (PXNLG), que
porfia naqueles obxectivos, analiza os seus presupostos e propén medi-
das concretas para a sta consecucién. En concreto, o PXNLG propén
como obxectivos xerais para o sector das corporaciéns locais:

e Consolidar o papel normalizador delas por medio da xeraliza-
cién do uso do galego como principal lingua de traballo e co-
municacion cos cidadéns.

e Incluir a promocién do galego no concepto de servizo que o
concello lles ofrece aos cidaddns tanto directamente como a
través das empresas concesionarias dos servizos publicos.

* Pofier os medios para que todo traballador ao servizo directo ou
indirecto da administracion local tefia unha actitude favorable
ao emprego da lingua galega, con cofiecemento oral e escrito
suficiente para atender nela ao cidaddn que o desexe e practique
a oferta positiva.

E como obxectivos especificos:

e Mellorar a calidade do idioma falado e escrito polos funciona-
rios e as autoridades.

¢ Reforzar nas autoridades e funcionarios a conciencia do seu
protagonismo no proceso de normalizacion.

e Actualizar os recursos técnicos € incorporar as novas tecno-
lox{as informdticas para facilitar o traballo da administracion.

O PXNLG foi aprobado por unanimidade —ao igual que a LNL de
1983 — non por casualidade, sen6n porque ao longo do proceso de
implantacién da autonomia politica de Galicia as entidades publicas
e privadas e os axentes sociais defensores do uso do galego, asi
como a clase politica do Pais foron conscientes da importancia dos
temas lingiiisticos e do seu cardcter extraordinariamente sensible,
que esixfa actuar con consenso. Velai o pacto non escrito do que
xurdiron a LNL de 1983 e o PXNLG de 2004.

O resultado desa metodoloxia foi, como sublifia 0 PXNLG, que o
uso das linguas oficiais en Galicia e nomeadamente do galego non
orixinou ningtn conflito significativo nin oposicién social 4 pro-
gresiva implantacién do proceso de normalizacién. Os redactores
do PXNLG e o Parlamento de Galicia recomendaron porfiar nese
método cando sinalan como elementos bésicos da sta “estratexia”
para o clima das relaciéns lingiiisticas en Galicia os da modernidade
e da cortesia, que concretan en tres férmulas:

* A oferta positiva do galego (as autoridades, funcionarios e tra-
balladores ptiblicos procuremos iniciar en galego as relaciéns
nas que interveflamos).

* A oferta informativa do galego (informemos, en caso de du-
bida, sobre a plena validez e eficacia xuridica da relacién en
galego).

¢ O uso da cortesia (usemos o galego como un exercicio de res-
pecto e cortesia, e fuxamos das imposicions).

Noutras palabras, o método que presidiu a politica lingiifstica deste
Pais € a procura do consenso, 4 marxe de conflitos artificiosos que
poden levar 4 sociedade galega a desandar o que, traballosa e pro-
veitosamente, adiantou desde o establecemento da autonomia politi-
ca. Noutras palabras, as actuacions nesta materia requiren actitudes
positivas, cortesia persoal, tolerancia e capacidade de comprensién
nos interlocutores.

As corporacions locais estamos obrigadas nestes momentos a conti-
nuar xogando un importante papel: o de evitarmos que se impofia a
dindmica de crispacién e de conflito ao tratarmos os temas lingiifs-
ticos, o de manter os avances e os sensibles equilibrios que se foron
tecendo nos eidos educativo, administrativo, xuridico, econémico,
ou dos servizos publicos e que sostefien o uso da lingua galega nes-
tes principios do século xxI.

Velai onde debemos estar as autoridades e traballadores locais, na
idea de que o galego non € patrimonio de ninguén senén que € un
vinculo que nos une a todos, revalidando nesta singular coxuntura o
protagonismo social e democrético que as corporacions xogaron ao
longo das tltimas décadas, neste como noutros tantos eidos.

Esa é a mellor homenaxe que lle podemos render a don Ramoén Ca-
banillas e a que, sen dibida, mdis lle compraceria no alén.

Mondariz-Balneario, 9 de novembro de 2009

